
Shatanama Shiva Stotram

శతనామ శివస్తోత్రమ్

ప్రదక్షిణనమస్కారైః   పూజనీయః సదాశివః ।
నామ్నాం శతేన రుద్రోఽసౌ  స్తవనీయోయతావిధి ॥ ౭౪॥
ఓం నమో రుద్రాయ  భీమాయ నీలకణ్ఠాయ  వేధసే ।
కపర్దినే  సురేశాయ వ్యోమకేశాయ వై నమః ॥ ౭౫॥
వృషధ్వజాయ సోమాయ నీలకణ్ఠాయ  వై నమః ।
దిగమ్బరాయ భర్గాయ  ఉమాకాన్త కపర్దినే  ॥ ౭౬॥
తపోమయాయ వ్యాప్తాయ శిపివిష్టాయ  వై నమః ।
వ్యాలప్రియాయ  వ్యాలాయ వ్యాలానాం పతయే నమః ॥ ౭౭॥
మహీధరాయ వ్యాఘ్రాయ  పశూనాం పతయే నమః ।
త్రిపురాన్తకసింహాయ  శార్దూలోగ్రరవాయ   చ ॥ ౭౮॥
మీనాయ మీననాథాయ సిద్ధాయ  పరమేష్ఠినే  ।
కామాన్తకాయ బుద్ధాయ  బుద్ధీనాం  పతయే నమః ॥ ౭౯॥
కపోతాయ విశిష్టాయ  శిష్టాయ  పరమాత్మనే ।
వేదాయ వేదబీజాయ దేవగుహ్యాయ వై నమః ॥౮౦॥
దీర్ఘాయ  దీర్ఘదీర్ఘాయ   దీర్ఘార్ఘాయ   మహాయ చ ।
నమో జగత్ప్రతిష్ఠాయ  వ్యోమరూపాయ వై నమః ॥౮౧॥
గజాసురవినాశాయ హ్యన్ధకాసురభేదినే  ।
నీలలోహితశుక్లాయ  చణ్డముణ్డప్రియాయ    చ ॥౮౨॥
భక్తిప్రియాయ  దేవాయ జ్ఞానజ్ఞానావ్యయాయ   చ ।
మహేశాయ నమస్తుభ్యం మహాదేవహరాయ చ ॥౮౩॥
త్రినేత్రాయ   త్రివేదాయ  వేదాఙ్గాయ  నమో నమః ।
అర్థాయ  అర్థరూపాయ  పరమార్థాయ  వై నమః ॥౮౪॥

విశ్వరూపాయ విశ్వాయ విశ్వనాథాయ వై నమః ।
శఙ్కరాయ చ కాలాయ కాలావయవరూపిణే ॥౮౫॥
అరూపాయ చ సూక్ష్మాయ సూక్ష్మసూక్ష్మాయ వై నమః ।
శ్మశానవాసినే తుభ్యం నమస్తే కృత్తివాససే  ॥౮౬॥
శశాఙ్కశేఖరాయైవ  రుద్రవిశ్వాశ్రయాయ   చ ।
దుర్గాయ  దుర్గసారాయ  దుర్గావయవసాక్షిణే  ॥౮౭॥
లిఙ్గరూపాయ  లిఙ్గాయ  లిఙ్గానాం  పతయే నమః ।
నమః ప్రణవరూపాయ  ప్రణవార్థాయ   వై నమః ॥౮౮॥
నమో నమః కారణకారణాయ తే మృత్యుఞ్జయాయాత్మభవస్వరూపిణే  ।
త్రియమ్బకాయాసితకణ్ఠ  భర్గ గౌరిపతే సకలమఙ్గలహేతవే  నమః ॥౮౯॥
ఇతి శ్రీస్కన్దపురాణే   మాహేశ్వరఖణ్డే , కేదారఖణ్డే , సప్తదశాధ్యాయాన్తర్గతం

శతనామ శివస్తోత్రం  సమాప్తమ్ ।
స్కన్దపురాణ  ।మాహేశ్వరఖణ్డ । కేదారఖణ్డ । అధ్యాయ ౧౭/౭౫-౮౯॥

